
Р Е Ц Е Н З И Ј А
НА РАКОПИСОТ „КЛИНИЧКО ИСПИТУВАЊЕ – ИНТЕРНИСТИЧКИ АСПЕКТИ 

НА ПРЕГЛЕД НА АДУЛТЕН БОЛЕН - ПРАКТИКУМ” ОД ДОЦ. Д-Р ГОРДАНА 
КАМЧЕВА, ФАКУЛТЕТ ЗА МЕДИЦИНСКИ НАУКИ, 

УНИВЕРЗИТЕТ „ГОЦЕ ДЕЛЧЕВ” ВО ШТИП

Врз основа на одредбите од Статутот и Правилникот за единствените основи за 
остварување на издавачката дејност на Универзитет „Гоце Делчев” во Штип, како и 
Одлуката бр. 0801-2/31 од 257. редовна седница на Наставно-научниот совет на Факултетот 
за медицински науки, одржана на 27.4.2021 година, избрана е Рецензентска комисија во 
состав:

 – д-р Билјана Илиевска-Попоска, вонреден професор на Факултетот за медицински 
науки, Универзитет „Гоце Делчев” во Штип;

 – д-р Валентина Велкоска-Накова, вонреден професор на Факултетот за медицински 
науки, Универзитет „Гоце Делчев” во Штип
за изготвување на извештај, рецензија на приложениот ракопис „Клиничко 

испитување – интернистички аспекти на преглед на адултен болен - практикум” од доц. 
д-р Гордана Камчева, наменет за студентите на прв циклус студии на Факултетот за 
медицински науки на Универзитет „Гоце Делчев” во Штип.

По прегледот на ракописот, Комисијата до Наставно-научниот совет на Факултетот 
за медицински науки го поднесува следниов 

И З В Е Ш Т А Ј

Општи податоци за ракописот: Ракописот „Клиничко испитување – интернистички 
аспекти на преглед на адултен болен - практикум” од доц. д-р Гордана Камчева е конципиран 
и пишуван според Наставниот план и програма на предметот Клиничко испитување 1 
во делот практична настава, кој се изучува на студиите од првиот циклус додипломска 
настава на студиската програма Општа медицина на Факултетот за медицински науки 
при Универзитет „Гоце Делчев” - Штип. Ракописот кој е доставен е комплетно оформен 
материјал наменет за студентите со чија помош полесно и поефикасно ќе ја совлада 
предметната материја, усогласена според концептот на предметната програма и ЕКТС 
системот.

Податоци за обемот на ракописот: Содржината на ракописот, кој е наменет за 
издавање практикум по предметот Клиничко испитување е презентиран во текст од 
вкупно 85 страници, во А4 формат. Во склоп на текстот се вметнати слики и табели за 
полесно совладување на материјалот. Обемот и содржината на ракописот се во согласност 
со фондот за часови на предметот и во согласност до одредбите од Правилникот за 
единствени основи за остварување на издавачка дејност на Универзитетот „Гоце Делчев“ 
во Штип.

Податоци за постоење на сличен или ист наслов: На Факултетот за медицински 
науки при Универзитет „Гоце Делчев“ – Штип досега не е објавен ваков или сличен наслов. 
Затоа, неспорен е придонесот на еден ваков вид на учебно помагало за студентите кои во 
своите студиски програми го изучуваат овој предмет. 

Краток опис на содржината: Ракописот обработува содржини кои се поделени во 
повеќе наставни целини, при што секоја целина обработува одделни теми.

Првиот дел го запознава студентот со основите на добрата комуникација помеѓу 
лекар-пациент и со значењето на правилно земена медицинска анамнеза преку медицинско 
интервју. Ги опишува подетално структурните делови од медицинската историја. Во 
продолжение се задржува и ги опишува сите структурни делови на историјата на болеста, 
на тој начин олеснувајќи му го на студентот начинот на водење на медицинското интервју, 
со можност за сопствена обработка на пациент и земање на анамнеза.

Понатаму, се опишува клиничкиот статус верификуван при клинички преглед на 
адултен пациент, општиот статус со витални знаци и статусот по системи. Сите системи 
кои детално се обработени во истоимената скрипта, во практикумот се обработени вежби 
и соодветни прашања од секоја област на кои студентот треба да размисли и соодветно 
одговори.

Во вториот дел се презентирани клинички случаи, со соодветни слики, дијагностички 
иследувања, за кои студентот треба последователно да одговори на понудените прашања. 
Од секоја област (кардиологија, пулмологија, гастроентерохепатологија, хематологија, 
ендокринологија, нефрологија, ревматологија) се презентирани интересни и специфични 
клинички случаи со цел да се поттикне студентот самостојно да размислува за можните 
диференцијални дијагнози, дијагностички постапки и поставување на дијагноза на 
заболувањето.

Врз основа на гореизнесеното, Комисијата го предложува следниов

З А К Л У Ч О К

Ракописот за учебното помагало - практикум „Клиничко испитување – интернистички 
аспекти на преглед на адултен болен” од доц. д-р Гордана Камчева е целосно адаптиран 
според наставната материја предвидена во Програмата за практична настава по предметот 
Клиничко испитување 1, за студентите на првиот циклус студии по општа медицина на 
Факултетот за медицински науки при Универзитет „Гоце Делчев” – Штип. Со многу 
вештина, прецизно, со јасен и вокабулар и едноставен стил авторката успеала да ја доближи 
материјата до оние за кои е наменета. Со издавањето на овој практикум се остваруваат две 
битни цели: студентите ќе имаат можност да ги совладаат наставните единици од овој 
предмет, како и полесно и постепено да се воведат во клиничкиот сегмент на медицината 
и да се стекнат со вештина за размислување при поставувањето на дијагноза на одредени 
интернистички заболувања.

Рецензентите можат да забележат дека приложениот ракопис во целост ги задоволува 
критериумите за учебно помагало-практикум и условите за издавање, пропишани 
според Правилникот за единствените основни остварувања на издавачка дејност на 
Универзитетот „Гоце Делчев” – Штип. Поради тоа, Рецензентската комисијата има 
особена чест и задоволство да му предложи на Наставно-научниот совет на Факултетот 
за медицински науки ракописот „Клиничко испитување – интернистички аспекти на 
преглед на адултен болен - практикум” од доц. д-р Гордана Камчева да биде издаден 
како учебно помагало - практикум за студентите на Факултетот за медицински науки 
при Универзитет „Гоце Делчев” – Штип.

Р Е Ц Е Н З Е Н Т И

Д-р Билјана Илиевска-Попоска, вонреден професор, с.р. 
Д-р Валентина Велкоска-Накова, вонреден професор, с.р.


